
	తే. గీ.	
నీతిసూక్తియు శ్రావ్యంబు; నియతకావ్య

కథ లవియు శ్రావ్యములు, మహాకఠినఘోర

ఘనభవోత్కటదుష్టాఘకక్షవహ్ని

హరి నిరూపింతు రనిన సభాంతరమున.

	తే. గీ.	
భవ్యమగు బద్ధ మేని నబద్ధ మేని

హరి నిరూపించునట్టి వాక్యంబు సాధు

జనులు పాటింతు; రది యతిశ్లాఘ్య మగుచు

నాగమోక్తులకంటె విఖ్యాత మగును.

	క.	
అనిశము నిజసంస్కృతివ

ర్ధనమగు నయ్యర్థశాస్త్రతత్త్వం బేలా?

తనతనువు నాటుకొను శ

స్త్రనికాయాభ్యాసగరిమ సంగత మగునే?

	వ.	
నీతిప్రకారంబుల సంపదలు గలవు. వానిచే బాహ్యమతులు పుట్టు.

నాబాహ్యమతులచే దృఢనిబద్ధుండై భవాంభోధి మునుంగు దుర్మతి

యైనవాఁడు; దరిద్రునకును మమతాబంధనంబులు గలవు.

వీతరాగులు కొందఱు తద్భవవార్థిఁ దరింతురు. అది గావున

సంపదలు నీతిశాస్త్రంబువలన సుఖంబుగాఁ గైకొనందగదు.

దుష్టౌషధాదికమువలన వ్యాధు లణంపందగునే? ఏశాస్త్రంబున

భవాభిధానశాత్రవుం డణంగు, ఆశాస్త్రంబు విద్వాంసులు మహా

స్త్రంబు వీరభటుండునుంబోలె స్వీకరింపుదురు.

	సీ.	
నీతిశాస్త్రం బేల నిశిచరనాయక

                       పరఁగు నీతులకు సంపదలు ఫలము;

విష్ణుమయభువనవీథులలోపల

                       సాధనభేదంబు సంభవింప

దనిశంబు కర్తృసాధనసాధ్యభేదమే

                       నియుఁ గల దది మృషానిర్ణయంబు

సంపదలెన్నేని సాధ్యంబు లాయెనా

                       యిందున వానికి నేమి ఫలము

		 ఈ పేజీలో చివరి మార్పు 26 మార్చి 2024న 23:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

